
Panduan dalam bahasa Mel.ayu yang mudah

untuk mereka yang baru belaiar menggunakaru Internet

Mengandungi:
. Semua yang anda perlu ketahui mengenai asas Internet
. Semua yang anda perlu untuk dapat berhubung dengan Internet
. Tutorial langkah demi langkah yang penting dalam menggunakan Internet
. Beberapa Soalan Bagaimana yang penting untuk ditanyakan
. Laman web yang berguna
. Glosari

Prakota

Bermula dengan telefon bimbit, setiap kejayaan dalam komunikasi elektronik telah mengubah cara manusla

berkomunikasi. Di ambang menjejaki milenium ini, kjta mempunyai maklumat lebuh raya besar - teknologi
baharu yang menggabungkan telefon, video, komputer dan perdagangan elektronik lain ke dalam satu laluan
tunggal yang memberikan keseluruhan makna baharu kepada lanskap komunikasi kita. Dengan
menggabungkan teknologi baharu sebagai dasar dengan teknologi komputer yang berubah dengan sangat

cepat, berjuta-juta komputer kini digabungkan dengan berjuta-juta komputer lain pula. Ini dengan cepatnya

telah membentuk rangkaian besar bagi jaringan komputer, atau apa yang kita kenali sekarang sebagai

Internet.

Internet kini merupakan sebahagian daripada kehidupan kita dan dalam masa yang singkat sahaja dalam

kehidupan kita, Intemet kini merevolusikan cara kita bekerja, berkomunikasi, melayan, serta menjalankan
perniagaan dan juga mencipta banyak perkembangan baharu dan menyeronokkan. Sesung-euhnya, Malaysia

telah mencatatkan kejayaan-kejayaan yang bererli dalam mengambil faedah daripada Intemet. Perkembangan
yang sangat besar ialah penubuhan Koridor Raya Multimedia (MSC), dan menjadikan teknologi maklumat

dan komunikasi (ICT) sebagai alat yang sangat penting bagi pertumbuhan dan perkembangan.

Penerbitan buku ini merupakan satu daripada beberapa inisiatif bagi projek yang dinamakan "Jaringan

Wanita: Pengupayaan melalui ICT", yang dibiayai sebahagiannya oleh DAGS, Kementerian Sains, Teknologi
dan Alam Sekitar, Malaysia. Antara matlamat-matlamat utama projek ini ialah untuk menimbulkan kesedaran

mengenai penggunaan dan faedah ICT, menyediakan latihan dan menentukan wanita dari semua lapisan

kehidupan menggunakan Internet.

Penerbitan ini merupakan panduan mudah untuk memahami dan menggunakan Internet, dan ditujukan kepada

mereka yang baru belajar yang mahu meneroka Internet dan mengambil faedah daripada semua sumber yang

boleh diperoleh daripadanya. Anda akan mempelajari segala-gala yang anda perlu ketahui mengenai asas

Internet, semua perkara tentang hendak berhubung dengan Internet, panduan langkah demi langkah tentang

penggunaan Internet dan beberapa soalan yang penting untuk ditanyakan. Apabila anda telah berhubung

dengan Internet, anda memerlukan sesuatu arah untuk ditujui - di sini, anda disediakan dengan satu senarai

laman web yang berguna dan yang boleh anda mulakan untuk menjelajahi web. Pengguna baharu internet
akan kebingungan dengan akronim, singkatan, dan istilah baharu yang digunakan - oleh itu, anda disediakan
dengan glosari yang akan menerangkan makna kebanyakan istilah dan jargon yang digunakan.

Dalam menyediakan penerbitan ini, kami banyak dibantu oleh penerbitan berikut: " Asas ...Internet" oleh
Computimes Shopper Malaysia, "101 Essential Tips, Using the Internet" (7999) oleh Dorling Kindersley,"
The Internet in Malaysia" oleh Shekar Shanmugam (1999), "How to Use the Internet" (edisi kelima, 2000)
oleh Rogers Cadenhead, dan "Internet Made Easy" (2001) dalam majalah terbitan Paragon Publishing.

Sebagaimana yang diperkatakan oleh banyak orang, tidak ada penerbitan yang mengandungi maklumat
terkini mengenai teknologi dan perkembangan Internet. Hanya Internet itu sendiri yang terkini sifatnya.

Dengan terbitnya buku ini, kami berharap pembaca, terutamanya wanita. akan mendapati bahawa

menggunakan Internet tidak merupakan pengalaman yang menakutkan. Selamat meneroka dunia Intemet

l ang baharu dan tanpa sempadan.

